
Dokumeantta relašuvdna eará dokumeanttaide 
Doavttirgrádaprográmma rutiinnat leat juhkkojuvvon golmma dokumentii, main dát lea nubbi 
(2/3).  Dán dokumeantta ulbmil lea čielggadit ovddasvástádusjuohkima bargguide mat gullet 

nákkáhallama ráhkkaneapmái. Barggut leat namuhuvvon golmma eará dokumeanttas: “Sámi 

allaskuvlla filosofiija doavttirgráda láhkaásahus”, “Sámi allaskuvlla doavttirgrádaprográmma 
njuolggadusat” ja “Oahppodoaimmaid kvalitehtagiehtagirji”. Dán ođđa rutiidnačoakkáldagas, 
mii lea jurddašuvvon Sámi allaskuvlla bargiide, bohtet eanet detáljat ovdan. Ođđa 

dokumeantta ulbmil lea čorgadis vuohkái čilget rutiinnaid nákkosgirjji árvvoštallanohcamuša 

sisaaddima rájes gitta nákkosgirjeprentema rádjái, ja jurdda lea hábmet guokte eará sullasaš 

dokumeantta mat čielgadit rutiinnaid doavttirgrádaoahpu álgoáigodahkii (gihpa 1/3: 
sisaváldin, šiehtadusat jna.) ja loahppaáigodahkii (gihpa 3/3: nákkáhallanbeaivi, 
doavttirduođaštus jna.).  Bajábealde namuhuvvon dokumeanttaide lassin lea vel okta 
dokumeanta mas nákkáhallanrutiinnat čilgejuvvojit: Rávvagat doavttirgrádastudentii: 
Ráhkkanit nákkáhallamii, mii lea studeantta várás čállojuvvon gihpa ja masa leat 
čohkkejuvvon dieđut mat leat dohkkehuvvon eará dokumeanttain. 

Árvvoštallankomitea nammadeami válmmaštallan 

Ulbmil: 

 

Gárvet evttohusa nákkosgirjji árvvoštallankomitean dassážii go 

kandidáhta ohcá nákkosgirjji árvvoštallamii. 

Ovddasvástádus Goahtejođiheaddji, dutkanhoavda 

Čađaheaddjit Váldobagadalli, goahtejođiheaddji, nákkáhallama hálddahuslaš 

koordináhtor 

Prosedyra Váldobagadalli galgá dieđihit dutkanhálddahussii, goahtejođiheaddjái ja 

doavttirgrádaprográmma jođiheaddjái goas doavttirgrádastudeanta pláne 

addit nákkosgirjji sisa árvvoštallamii. Plánejuvvon áigemearri galgá 

dieđihuvvot maŋimustá guokte mánu ovddalgihtii, vai dutkanhálddahus ja 

goahti gerget áiggil ráhkkanit árvvoštallamohcama gieđahallamii (gč. 

kapihttala Nákkosgirjji árvvoštallanohcama gieđahallan maŋŋelis dán 

dokumeanttas). 

 

Kandidáhtta ja su bagadallit berrejit ságastallat árvvoštallankomitea 

lahtuid válljema birra ovdal go studeanta buktá iežas nákkosgirjji 

árvvoštallanohcamuša. Váldobagadalli váldá oktavuođa dutkiiguin, geat 

devdet láhkaásahusa § 15-1 nuppi oasi gáibádusaid, ja dieđušta sáhttetgo 

sii searvat árvvoštallankomiteai. Dasto váldobagadalli evttoha 

goahtejođiheaddjái árvvoštallankomitea lahtuid, giiges ovddida evttohusa 

notáhtahámis dutkanhálddahussii.  

 

Evttohusas galgá čájehit ja ákkastallat dan, ahte komitea áššedovdamuš 

gokčá bures nákkosgirjji fágasuorggi. Árvvoštallankomiteas galget leat 

unnimustá golbma lahtu. Komitea galgá ásahuvvot nu ahte: 

• guokte sohkabeali leat ovddastuvvon 

• unnimustá ovtta lahtus ii leat váldovirgi Norgga ásahusas 

• eanáš lahtut eai leat Sámi allaskuvlla virggehasat 

• buot lahtuin lea doavttirgráda dahje vástideaddji gealbu 

Dáin eavttuin sáhttá spiehkastuvvot dušše juos lea ákkastallon ahte 

dasa lea erenomáš dárbu. 

Nammaduvvon bagadallit dahje earát geat leat leamašan mielde 

nákkosgirjebarggus, eai sáhte leat árvvoštallankomitea lahttun, eaige dasa 

gustojeaddji hálddašandoaimmain. 

 

Kandidáhttii galgá oažžut dieđu evttohusas komitean, ja sus lea 

vuoigatvuohta čálalaččat buktit oaiviliiddis ovtta vahku siste dan rájes go 

oaččui dieđu evttohusas. 

 

Goahtejođiheaddji notáhtas, mii sáddejuvvo nákkáhallama hálddahuslaš 

koordináhtorii (dábálaččat dutkanráđđeaddi) kopiijain kandidáhtii, galgá 

boahtit ovdan ahte kandidáhtas “lea vuoigatvuohta čálalaččat buktit 

oaiviliiddis vahku sisa dan rájes go oaččui dieđu evttohusa birra”, nu go 

láhkaásahusa § 15-1 lohká, ja ahte kandidáhta oaivil galgá dalle 

sáddejuvvot sihke goahtejođiheaddjái ja nákkáhallama hálddahuslaš 

koordináhtorii. Jus kandidáhtta vuostálastá árvalussii, de hálddahus 

gulaskuddá háliidago goahti rievdadit komitea čohkkenárvalusa ovdal go 

ášši ovddiduvvo DOS:i. 

 

Goahti galgá evttohasaid gaskkas maid evttohit komitea jođiheaddji. 

 

Áigodat ja 

áigemearit 

Váldobagadalli galgá maŋimustá guokte mánu ovdal dieđihit 

dutkanhálddahussii, goas doavttirgrádastudeanta lea plánen ohcat 

nákkosgirjji árvvoštallama, vai hálddahus earret eará olle nammadit 

nákkáhallama hálddahuslaš koordináhtora ovdal go ohcamuš sáddejuvvo 

oahppohálddahussii. 

 

Komitealahttoevttohus galgá leat gárvvis goađi bealis dalle go 

nákkosgirjji árvvoštallan ohccojuvvo. 

 

Jos kandidáhta háliida vuostálastit komiteačohkkenárvalusa, son galgá 

dahkat dan čálalaččat vahku siste das go oažžu dieđu evttohusas. 

Árvvoštallankomitea lahtuid nammadeapmi 

Ulbmil: 

 

Árvvoštallankomitea lahtut ja komitea jođiheaddji nammaduvvojit. 

 

Ovddasvástádus Dutkanhoavda 

Čađaheaddjit Nákkáhallama hálddahuslaš koordináhtor, DOS 

Prosedyra Go nákkosgirjji árvvoštallanohcamuš lea hálddahuslaččat 

dohkkehuvvon, de nákkáhallama hálddahuslaš koordináhtor ovddida 

goahtejođiheaddji komiteačohkkenevttohusa DOS:i. Jos kandidáhtta 

addá čálalaš kommentára, de dat sáddejuvvo mielddusin. 

 

DOS nammada komitealahtuid, ja nammada jođiheaddjin ovtta lahtu 

dahje eará Sámi allaskuvlla virggehasa. 

 

Dutkanhálddahus sádde DOS mearrádusa kandidáhttii diehtun. 

Áigodat ja áigemearit DOS nammadanášši čállo válmmasin ovdal go árvvoštallanohcamuš 

lea boahtán sisa. Komitealahtuid nammadeapmi DOS:s galgá 

dáhpahuvvat maŋemustá guokte vahku siste ohcamuša sisaaddima 

rájes. DOS-jođiheaddjái sáhttá addot fápmudus mearrádit ášši. 

Nákkosgirjji árvvoštallanohcama gieđahallan  

Ulbmil: 

 

Nákkosgirjji árvvoštallanohcamuš meannuduvvo rievttes vuohkái. 

Ovddasvástádus Dutkanhoavda 

Čađaheaddjit Nákkáhallama hálddahuslaš koordináhtor, dutkanhoavda 

Prosedyra Go nákkosgirjji árvvoštallanohcan lea sáddejuvvon Sámi allaskuvlla 

eksámenčujuhussii, de oahppohálddahus vurke dan Oahppodoaimmaid 

kvalitehtagiehtagirjji rutiinnaid mielde (gč. 16. kapihttala vuollekapihttala 

“Sisabuktin ja nákkáhallan”). Oahppohálddahus dieđiha nákkáhallama 

hálddahuslaš koordináhtorii ahte nákkosgirjji árvvoštallanohcan lea 

boahtán sisa, ja ohcamuš gieđahallojuvvo láhkaásahusa § 14-2 mielde. 

Nákkáhallama hálddahuslaš koordináhtor dárkkista ahte buot gáibiduvvon 

dokumeanttat leat mielde ohcamušas ja riekta devdojuvvon: 

• Devdon ohcanskovvi (Ohcan). Hálddahus iská leat go 
ohcanskovi buot oasit devdojuvvon. Jus leat stuorra 
váilevašvuođat, de  sihtá ohcci dievasmahttit váilevaš osiid ja 
sáddet ođastuvvon ohcamuša.  

• Nákkosgirji Sámi allaskuvlla mearrádusaid ja gáibádusaid 
mielde, gč. Láhkaásahusa § 11-1 (Mielddus 1 Nákkosgirji). 
Hálddahus iská lea go nákkosgirji čállojuvvon ovttas earáiguin ja 
jus nu lea, de dárkkistuvvo ahte mielčálličilgehus ja duođaštusat 

leat biddjon mielddusin (gč.vuollelis čuoggáin Mielddus 4 
Mielčállit). 

• Duođaštus oahppooasi dohkkeheamis (Mielddus 2 

Oahppooassi). Ohcamušas galgá leat duođaštus ahte ohcci lea 
čađahan oktiibuot 30 oahppočuoggá oahppoprográmma mielde 
gáibiduvvon gurssaid, ja ahte DOS lea daid dohkkehan 
kandidáhta oahppooassin prográmmas. 

• Eará dárbbašlaš lobiid duođaštusat (Mielddus 3 Lobit), nu go 

immateriála vuoigatvuođaide guoskevaš šiehtadusat. 
Hálddahus guorahallá šiehtadusaid maid kandidáhta lea sádden 

sisa ja iská leat go girjjis govat ja sullasaš materiálat maidda 

dárbbaša lobiid, ja dárkkista ahte dat leat mielde ja ahte čállis lea 

lohpi almmuhit daid. Dárkkistuvvo ahte čálli lea namuhan buot 
lobiid nákkosgirjji kolofonasiiddus dahje eará sajis. Dán čuoggá 

problematihkkii gullet šiehtadusat jávohisvuođa, 

persovdnasuodjaleami ja vuoigŋaduoji ektui mat dárbbašuvvojit 

earret eará go nákkosgirji galgá almmuhuvvot Bibsys Brages, ja 
jus prošeavttas meannuduvvojit persondieđut galgá NSD 

árvvoštallan biddjot mielde (maid sáhttá čálihit NSD 
ruovttusiiddus, “Vurdering” vuolde). Árvvoštallanlávdegottis 

vurdojuvvo dárkkisteapmi earret eará vejolaš rehálašvuođa ja 

dutkanetihka rihkkumiid ektui. Hálddahus hábme notáhta 
nákkosgirjji lobiid duođaštusaid birra, mii biddjo kandidáhta 

dutkanmáhppii Publicas ja sáddejuvvo girjerádjosii ja 
árvvoštallankomiteai. 

• Mielčálličilgehus dárbbu mielde (Mielddus 4 Mielčállit), gč. 

Láhkaásahusa § 11-1 (mielčállit). Jus nákkosgirjjis leat 
artihkkalat main leat máŋga čálli, de galgá mielčálličilgehus 

mielde. Hálddahus dárkkista ahte mielčálličilgehus lea biddjon 
mielddusin.  

 

Nákkáhallama hálddahuslaš koordináhtora notáhta vuođul dutkanhoavda 

dohkkeha ohcamuša mildosiiguin hálddahuslaččat. Hálddahuslaš 

koordináhtor sádde nákkosgirjeohcamuša oktan mildosiiguin, nákkosgirjji 

hálddahuslaš dohkkehannotáhta ja nákkosgirjji árvvoštallamii guoskevaš 

njuolggadusaid ja rutiidnačilgehusaid árvvoštallankomiteai go DOS lea 

nammadan komitea. 

 

Go nákkosgirjji ohcamuš dohkkehuvvo hálddahuslaččat de galgá diehtu 

dan birra mannat doavttirgrádastudentii, doavttirgrádaprográmma 

jođiheaddjái ja GDBS-goađi goahtejođiheaddjái. Barggut mat leat 

namuhuvvon kapihttalis Nákkáhallama hálddahuslaš koordináhtor (gč 

vuollelis) biddjojit johtui.  

Áigodat ja 

áigemearit 

Hálddahuslaš dárkkisteapmi dáhpáhuvvá eanemustá vahku siste das rájes 

go ohcamuš lea sáddejuvvon hálddahussii. 

 

 

 

 

 

Nákkáhallama hálddahuslaš koordináhtor 

 Ulbmil: 

 

 

Čielga bargočilgehus nákkáhallama hálddahuslaš koordináhtorii 

sihkkarastin dihtii ahte nákkáhallama ráhkkaneapmi ja 

nákkáhallandilálašvuohta čađahuvvojit rutiinnaid mielde. 

Ovddasvástádus Dutkanhoavda 

Čađaheaddjit Nákkáhallama hálddahuslaš koordináhtor 

Prosedyra Go čielgá ahte kandidáhta áigu addit sisa nákkosgirjji 

árvvoštallanohcamuša, de dutkanhoavda nammada hálddahuslaš 

koordináhtora nákkáhallanráhkkaneami čuovvuleapmái. Nákkáhallama 

hálddahuslaš koordináhtor lea dábálaččat ráđđeaddi. 

 

Nákkáhallama hálddahuslaš koordináhtor bearráigeahččá ahte proseassat 

mat leat čilgejuvvon kapihttaliin Komitea nákkosgirjeárvvoštallan ja 

Hálddahusa konkrehtalaš barggut go nákkáhallanbeaivi lea 

sohppojuvvon (gč vuollelis) bohtet johtui. 

 

Koordináhtor válmmastallá DOS:i nákkáhallanjođiheaddji nammadanášši 

ja erratalisttu meannudeami.  

 

Koordináhtor maiddái čuovvula nákkosgirjji hábmemii, deaddileapmái ja 

almmuheapmái guoskevaš áššiid. 

Áigodat ja 

áigemearit 

Dutkanhoavda nammada nákkáhallama hálddahuslaš koordináhtora ovdal 

go ohcamuš sáddejuvvo oahppohálddahussii. 

 

Komitealahtuid nammadeapmi DOS:s galgá dáhpahuvvat maŋemustá 

guokte vahku siste sisaaddin rájes, ja go DOS lea nammadan komitea, de 

galgá sidjiide sáddejuvvot buot dárbbašlaš dokumentašuvnna ovttatmano, 

vai besset johtui bargguin. 

 

Easkka go DOS mearrida ahte nákkosgirji lea bealuštan veara 

doavttirgrádan nammaduvvo nákkáhallanjođiheaddji. 

 

Erratalisttu áigemearri sáddet dutkanhálddahussii lea guhtta vahku ovdal 

plánejuvvon nákkáhallama. 

 

Koordináhtor veahkeha kandidáhta nákkosgirjji hábmenbarggu guoskevaš 

áššiiguin go ja jus studeanta dárbbaša dakkár veahki. 

Komitea nákkosgirjeárvvoštallan 

 Ulbmil: 

 

Árvvoštallankomitea doaimmaha iežas barggu njuolggadusaid mielde. 

Ovddasvástádus GDBS-goahtejođiheaddji, dutkanhoavda 

Čađaheaddjit Árvvoštallankomitea lahtut, nákkáhallama hálddahuslaš koordináhtor, 

oahppohálddahusa eksámenčujuhusa hálddašeaddjit, 

nákkáhallanjođiheaddji 

Prosedyra Nákkáhallama hálddahuslaš koordináhtor sádde nákkosgirjji 

árvvoštallanohcamuša oktan mildosiiguin, nákkosgirjji hálddahuslaš 

dohkkehannotáhta ja nákkosgirjji árvvoštallamii guoskevaš 

njuolggadusaid ja rutiidnačilgehusaid mailla bokte 

árvvoštallankomitealahtuide. Maila vurkejuvvo kandidáhta 

dutkanmáhppii Publicas. 

 

Komitea sáhttá mearridit álgoevttohusa nákkáhallanbeaivin juo vuosttaš 

čoahkkimis. Nákkáhallanjođiheaddji bargu lea soahpat loahpalaš 

nákkáhallanbeaivvi. 

 

Komiteas vurdojuvvo cealkámuš golmma mánu siste, jus DOS ii mearrit 

eará. Cealkámuš čuovvu ovtta dán golmma vejolašvuođas:  

 

1. Cealkámuš konkludere ahte nákkosgirji lea bealuštan veara 

nákkáhallamis.  
2. Komitea ávžžuha ásahusa addit studentii lobi unnit divvumušaide 

ovdal go komitea loahpalaččat árvvoštallá nákkosgirjji.  
3. Komitea ii dohkket nákkosgirjji. Dát mearkkaša ahte 

doavttirgrádastudeanta sáhttá ođđasit sáddet sisa barggu áramustá 

guhtta (6) mánu maŋŋil go DOS lea dahkan mearrádusa. 

 

Komitea cealkámuš hábmejuvvo Sámi allaskuvlla doavttirgrádaid 

árvvoštallanbagadusa goalmmát kapihttala mielde.  

 

Láhkaásahusa 16. ja 17. kapihttaliin, ja Sámi allaskuvlla doavttirgrádaid 

árvvoštallanbagadusa goalmmát kapihttalis čilgejuvvojit cealkámuša 

iešguđetgelágan vejolašvuođat, ja Sámi allaskuvlla doavttirgrádaid 

árvvoštallanbagadusa. Komitea sádde iežas cealkámuša 

oahppohálddahusa eksámenčujuhussii kopiijain nákkáhallama 

hálddahuslaš koordináhtorii, gii sádde cealkámuša kandidáhttii. DOS 

mearrida komitea cealkámuša vuođul lágiduvvo go nákkáhallan. 

Kandidáhtta oažžu maid vejolašvuođa buktit čálalaš mearkkašumiid 

cealkámuššii. Jus doavttirgrádakandidáhtas eai leat čálalaš mearkkašumit, 

de son dieđiha dás Sámi allaskuvlii farggamusat. 

 

Nákkáhallama hálddahuslaš koordináhtor sádde kandidáhta 

kommentáraid komiteai, vai komitea beassá daid maid kommenteret. 

Dasto ovddida hálddahuslaš koordináhtor komitea cealkámuša, 

kandidáhta vejolaš kommentára ja komitea vejolaš liigekommentára 

DOS:i, mii mearrida lágiduvvogo nákkáhallan. 

 

Láhkaásahusa 17. kapihttala mielde sáhttá komitea cealkámuš leat 

ovttamielalaš dahje juohkásan, ja go DOS daid guorahallá, de lea vejolaš 

dáhttut lassečilgehusa árvvoštallankomiteas ja/dahje nammadit ođđa 

áššedovdiid. 

 

Áigodat ja 

áigemearit 

Komiteas lea golbma mánu áigi gárvet cealkámuša dan rájes go 

nákkosgirji lea addojuvvon sisa, jus ásahus ii mearrit eará. 

 

Tentatiiva nákkáhallanbeaivi sáhttá mearriduvvot komitea vuosttaš 

čoahkkimis.  

 

 

 

Hálddahusa konkrehtalaš barggut go nákkáhallanbeaivi lea 

sohppojuvvon 

 Ulbmil: 

 

 

Nákkáhallama ráhkkananbarggut bohtet johtui ja mannet njuovžilit. 

Ovddasvástádus Dutkanhoavda, GDBS-goahtejođiheaddji 

Čađaheaddjit DOS, nákkáhallanjođiheaddji, oahppohálddahus, nákkáhallama 

hálddahuslaš koordináhtor 

Prosedyra Go nákkosgirji lea bealuštan veara de DOS mearrida 

nákkáhallanjođiheaddji, gii dábálaččat lea DOS jođiheaddji. Sutnje 

addojuvvo fápmudus dohkkehit kandidáhta nákkosgirjji, 

geahččaladdanlogaldallama ja nákkáhallama.  

 

Nákkáhallanjođiheaddji šiehtada kandidáhtain ja 

árvvoštallankomiteain beaivvi, goas geahččaladdanlogaldallan ja 

nákkáhallan lágiduvvojit. Árvvoštallankomitea mearrida 

geahččaladdanlogaldallama bajilčállaga ja almmuha dan 

oahppohálddahussii (eksámengažaldagaid arkiveremii). 

Oahppohálddahus almmuha logaldallama bajilčállaga kandidáhttii 

guokte vahku (logi bargobeaivvi) ovdal geahččaladdanlogaldallama. 

 

Go nákkáhallanbeaivi lea mearriduvvon, de nákkáhallama 

hálddahuslaš koordináhtor várre lanja (dábálaččat Sáhkaskáiddi) 

geahččaladdanlogaldallama ja nákkosdilálašvuođa váras, ja sierra 

lanja árvvoštallankomitea čoahkkima váras. Son maiddái almmuha 

nákkáhallanbeaivvi rektorii, direktevrii, goahtejođiheaddjái, IT-

jođiheaddjái, diehtojuohkinossodahkii, girjerájushovdii, ja várre 

lunšša ja gáfestallama. 

 

Áigodat ja áigemearit Nákkáhallanjođiheaddji  bargu lea soahpat loahpalaš 

nákkáhallanbeaivvi. Dakkáviđe go nákkáhallanbeaivi lea 

mearriduvvon, de nákkáhallama hálddahuslaš koordináhtor diŋgo 

lanjaid ja dieđiha ášši eará ossodagaide 

(gč bajábealde). 

 

Oahppohálddahus almmuha geahččaladdanlogaldallama bajilčállaga 

kandidáhttii guokte vahku (logi bargobeaivvi) ovdal 

geahččaladdanlogaldallama. 

Nákkosgirjji hábmen ja deaddileapmi 

 Ulbmil: 

 

 

Sámi allaskuvlla nákkosgirjjit hábmejuvvojit oktasaš vugiin.  

Kandidáhtta nagoda ovddidit prentehussii giehtačálusfiillaid mat dollet 

alla kvalitehta. Prentehus diehtá prentenbarggu áigeplána ja movt Sámi 

allaskuvlla nákkosgirjjit galget prentejuvvot. 

Ovddasvástádus Dutkanhoavda 

Čađaheaddjit Nákkáhallama hálddahuslaš koordináhtor, dutkanhoavda 

Prosedyra Nákkosgirji čuovvu DOS mearridan hámi ja formáhta, nu go čuožžu 

láhkaásahusa § 19-1. Danne guokte máladokumeantta ovddiduvvojit 

DOS:i giđđat 2021: nubbi nákkosgirjji ovdasiiddu váras (bearbmamála) ja 

nubbi siskkoža váras (siskkošmála). 

 

Láhkaásahusa § 19-2 mielde nákkosgirji almmuhuvvo dan hámis go dat 

lea addojuvvon árvvoštallamii. Dan dihte nákkosgirjji giehtačállosis 

galget leat sihke sisdoallu ja giella loahpalaččat dárkkistuvvon ovdal go 

studeanta sádde barggu árvvoštallamii. Das maŋŋá studeanta sáhttá sáddet 

dutkanhálddahussii erratalisttu ja jus DOS-jođiheaddji dohkkeha dan, de 

studeanta sáhttá dan mielde ođastit iežas siskkošfiilla. Erratalistu lea listu 

smávibuš formála meattáhusaid divvumiin, iige dat sáhte doallat sisttis 

olles nákkosgirjji gielladivvuma. Erratalisttu áigemearri sáddet 

dutkanhálddahussii lea guhtta vahku ovdal plánejuvvon nákkáhallama. 

 

Studeanta ii dárbbaš ieš šiehtadit guđe prentehusas girji deaddiluvvo; dan 

sáhttá mearridit dutkanhálddahus, mii de addá studentii prentehusa nama 

ja oktavuođadieđuid. Sámi allaskuvlla instruvssa mielde (Instruksa 

gálvvuid ja bálvalusaid háhkamiid váste | INTRANET samas.no) fálaldat 

dáhttojuvvo eanet go ovtta prentehusas, jus moadde dahje máŋga 

nákkosgirjji galget oktanaga deaddiluvvot, ja deaddilangollun árvaluvvo 

eanet go 100.000 ruvnno. 

 

Nákkáhallama hálddahuslaš koordináhtor ordne ISBN-nummára studentii. 

Publicas lea listu, áššis 16/00673, mas hálddahus viežžá ISBN-nummira 

ovttaskas almmuheapmái. Almmuheames galgá maid ISSN, mii muitala 

ahte almmuheapmi gullá girjeráidui Sámi allaskuvlla nákkosgirjjit. 

https://intra.samas.no/se/node/791
https://intra.samas.no/se/node/791

Nákkosgirjji siskkoš deaddiluvvo čáhppes bustávaiguin vilges báhpárii, 

muhto kandidáhta sáhttá válljet ahte oassi galgá deaddiluvvot ivnniiguin. 

Jus kandidáhtta háliida ollu ivdnesiidduid, de ferte ákkastallat dárbbu 

prentenskovis. Bearpma olggobealli deaddiluvvo ivnniiguin. Dát 

čállojuvvo čielggasin prentenskovvái (liŋka), prentehusa váste, maid 

dutkanhoavda dohkkeha ovdal prentema. 

 

Bearbmafiila ráhkaduvvo dan botta go árvvoštallankomitea árvvoštallá 

giehtačállosa. 

 

Studeanta dieđiha ieš prentehussii go giehtačálus lea gárvvis 

deaddileapmái. Prentehus deaddila girjjiid prentenskovi dieđuid mielde ja 

doaimmaha girjjiid studentii. Sámi allaskuvla gokčá nákkosgirjji 

deaddilangoluid 70 gáhppálaga ovddas. Dutkanhálddahus sádde dáin 70 

girjjiin 7 gáhppalaga Norgga nationála girjerádjosii. 

 

Láhkaásahusa § 19-2 mielde nákkosgirji galgá leat almmolaš unnimustá 

guokte vahku ovdal nákkáhallama. Danin dutkanhálddahus bidjá 24 

gáhppalaga juohkinláhkai Diehtosiidda ovdakantuvrii guokte vahku ovdal 

nákkosdilálašvuođa ja 24 gáhppálaga leat juohkinláhkai 

nákkáhallanbeaivve. 

 

Áigodat ja 

áigemearit 

Koordináhtor veahkeha kandidáhta nákkosgirjji hábmenbarggu guoskevaš 

áššiiguin go ja jus studeanta dárbbaša dakkár veahki maŋŋil go lea addán 

árvvoštallanohcama sisa. 

Erratalisttu áigemearri sáddet dutkanhálddahussii lea guhtta vahku ovdal 

plánejuvvon nákkáhallama. 

 

Bearbmafiila ráhkaduvvo dan botta go árvvoštallankomitea árvvoštallá 

giehtačállosa. 

 

Nákkosgirji galgá leat almmolaš unnimustá guokte vahku ovdal 

nákkáhallama, sihke bábirhámis ja neahtas Bibsys Brage bokte. 

Nákkosgirjji almmuheapmi 

 Ulbmil: 

 

 

Nákkosgirji almmuhuvvo unnimustá guokte vahku ovdal 

nákkosdilálašvuođa nugo láhkaásahus (§ 19-2) gáibida. 

Ovddasvástádus Direktevra, GDBS-goahtejođiheaddji, girjerájushoavda 

Čađaheaddjit Diehtojuohkinkonsuleanta, doavttirgrádastudeanta, girjerájusbargi 

Prosedyra Lea studeantta iežas ovddasvástádus válbmet girjji digitála veršuvnna 

nu, ahte dat sáhttá almmuhuvvot Bibsys Brages maŋimustá guokte 

vahku ovdal nákkáhallama, nu go láhkaásahus § 19-2 eaktuda. 

Girjerájus veahkeha studeantta almmuhit digitála nákkosgirjji Bibsys 

Brages. Girjerájus sádde liŋkka Sámi allaskuvlla 

diehtojuohkinkonsulentii, gii ráhkada nákkosgirjji birra 

preassadieđáhusa ja ođasášši ruovttusiidui. 

 

Eanet dieđut girjji hábmen- ja deaddilanproseassa birra leat kapihttalis  

Nákkosgirjji hábmen ja deaddileapmi (gč badjelis). 

Áigodat ja áigemearit Nákkosgirji galgá leat almmolaš guokte vahku ovdal nákkáhallama. 

 


